
نیک لوگ یکے بعد دیگر گزر جائیں گے اور پھر گھٹیا جَو یا گھٹیا
کھجور کی طرح کے کچھ لوگ رہ جائیں گے، جن کی اللہ تعالی

کو کچھ بھی پروا نہ ہو گی۔

مرداس اسلمی رضی اللہ عنہ سے روایت ہے کہ نبی صلى الله عليه وسلم نے فرمایا: ”نیک لوگ یکے بعد دیگر گزر جائیں گے اور
پھر گھٹیا جَو یا گھٹیا کھجور کی طرح کے کچھ لوگ رہ جائیں گے، جن کی اللہ تعالی کو کچھ بھی پروا نہ ہو

گی“۔
[صحیح] [اسے امام بخاری نے روایت کیا ہے۔]

نبی کریم صلى الله عليه وسلم ہمیں خبر دے رہے ہیں کہ قرب قیامت میں اللہ تعالی نیک لوگوں کی روحیں قبض فرما لیں گے اور
پھر ایسے لوگ باقی رہ جائیں گے، جو کسی اہتمام وتوجہ کے مستحق نہیں ہوں گے۔ اللہ تعالی نہ انھیں کوئی قدر
و قیمت اور وقعت دے گا اور نہ ان پر رحمت نازل کرے گا۔ اللہ کے نزدیک یہ بد ترین لوگ ہوں گے اور انہی پر

قیامت آئے گی۔

